
 کورته
لی زمان ھەڵگری پاشخانێكی فەرھەنگین و دەتوانن بیر و وشەگه

بۆچوون و جیھانبینیی داھێنەران و بەكارھێنەرانیان بە درێژایی مێژوو 
و مرۆڤ  زۆر بەرتەسک بووه دەربخەن. بازنەی وشەكان لە سەرەتادا

لە ڕێگای ئەزموونی بەردەوامەوە توانی لە سروشت و ئینجا لە 
كۆمەڵگادا بەرەبەرە ئەو بازنەیە بەربڵاوتر بكات. زاوزێ و منداڵداریی، 
یەكێک لە سەرەتاییترین ئەزموونەكانی مرۆڤە كە ھەوڵی داوە لە 

 تێک منداڵێکزماندا جێگایان بۆ بكاتەوە و وشەیان بۆ داڕێژێت. كا
دەكەوێتە منداڵدانی ژنێكەوە، چیتر ئەو ژنە وەكوو پێشتر سەیر ناكرێت. 

پڕ، ئەمڕۆ لە زمانی كوردیدا چەند وشەیێک وەک دووگیان، سك
لەمەپەڕە و ھتد بۆ وەھا ژنێک ھەن كە لە نێوانیاندا وشەی دووگیان 
وەكوو موڵكی تایبەتی كورد، بەرچاو و خاوەن تایبەتمەندیی 

لایەنێكی  كێشی خۆی دەردەكەوێت و دەتوانێت لەم ڕووەوەسەرنجڕا
-سفیشێوازی وه . ئەم وتارە بهوهجیھانبینیی مرۆڤی كورد ڕوونتر بێته

شیكاری ھەوڵ دەدات ئاوڕێک لە وشەی دووگیان بداتەوە تاكوو لە 
پاڵ تایبەتمەندیی زمان، تایبەتمەندییە فەرھەنگییەكانی پشتەوەی 

ەنجامی ئەم لێكۆڵینەوە ئەوەیە كە وشەی دەربخات. گرینگترین ئ
دووگیان جیھانبینیی مرۆڤانەی كورد بەرابەر بە مرۆڤ بەگشتیی و 

 كورد بە ڕێزێكی خات کهریئهژن بەتایبەت بەجوانی پیشان دەدات و ده
لەبەری زۆرەوە مامەڵە لەگەڵ دایكدا دەكات و وەک مرۆڤێكی گیان

ھەروەھا ڕەنگە وشەی ماف سەرنجی ئاولەمەكەشی دەدات. خاوەن
سالاری، لە پیرۆزی دووگیان، وەكوو یادگارێكی سەردەمی دایك

زمانی كوردیدا خاوەن تەمەنێكی دوو تا سێ ھەزار ساڵە بێت و لە 
 تریشەوە، پێكھاتەی ئەم وشەیەلایەن ژنانیشەوە داھێنرابێت. لە لایێكی 

 یەكێک لە كۆنترین ڕێكارەكانی وشەڕۆنانی زمانی كوردیمان بۆ
 دەردەخات.

كورد، فەرھەنگ، زمان، دووگیان،  :کیرهلی سهگهوشه
 یجیھانبین

 
 

 چکیده
 

رز توانند طای فرهنگی هستند و میواژگان زبان دربردارنده ذخیره
آنها را در طول  بینی مبدعین و همچنین بکاربرندگانفکر و جهان

ان انسها در ابتدا بسیار محدود بود و تاریخ نشان دهند. دایره واژه
از طریق تجربه مستمر در طبیعت و سپس در جامعه توانست 

تر کند. زادوولد و فرزندپروری یکی اندک آن دایره را گستردهاندک
باشد که او برای تعبیر از آن به ترین تجارب بشر میاز ابتدایی

ابداع و ساخت واژه پرداخته است. هنگامی که نطفه در رحم زن 
زن همچون پیشتر نیست و با نگاهی گیرد، دیگر آن شکل می

شود. امروزه در زبان کردی برای چنین زنی چند متمایز دیده می
(، و Sikpir) "پرسكْ"(، Dugyan) "دُووگیان"واژه همچون 

( و غیره وجود دارد که واژه دووگیان Lamapara) "رهپَهمَهلَه"
دین بتوجهی است و های قابلدر میانشان برجسته و دارای ویژگی

ر سازد. تبینی کُرد را برایمان روشنای از جهانتواند جنبهدلیل می
اهی به تحلیلی نگ-خواهد با تکیه بر روش توصیفیاین مقاله می

 هایهای زبانی، ویژگیدر کنار ویژگی واژه دووگیان داشته باشد تا
ترین نتیجه این فرهنگی ورای آن را نیز نشان دهد. برجسته

ن بینی کُرد را نسبت به انساواژه دووگیان جهان بررسی آنست که
سازد. این واژه بیانگر عموما و زن خصوصا به خویی نمایان می

اش است. همچنین احتمال احترام فراوان کُرد برای مادر و جنین
ی مقدس دووگیان به دو تا سه هزار سال پیش دارد قدمت واژه

ار از سویی دیگر، ساختگردد و مبدع یا مبدعین آن زنان باشند. بر
های زبان کردی ترین مکانیسماین واژه براساس یکی از کهن

 صورت گرفته است.

 پێشەكی -6

گومان ئەگەر پتەوترین پردی نێوان وەچە یەک لە دوای یەكەكانی ھەر نەتەوەیێک زمانە. بێ
زمانە تایبەتەی خۆی نەبوایێت، ھیچ جیاوازییەک لە نێوان مرۆڤە سەرەتایینەكان و مرۆڤ ئەم 

كەم جیاوازییەكی زۆر لاواز لە نێوانیاندا دەبوو؛ ھیچ ھەواڵێكیش مرۆڤی سەردەمدا نەدەبوو یان لانی 
ەكانی لەم ھەموو ژیار و شارستانییەت و پێشكەوتنانە و ھتد لە ئارادا نەدەبوو. گشت زانین و ئەزموون

بەدەست بوونە و بۆ بەرەكانی داھاتووش گوازراونەتەوە. داڕمانی مرۆڤ لە ڕێگای ئەم پردەوە دەست
ئەم پردە بە واتای دابڕانی بەرەكانی داھاتوو لە گشت ئەو زانیاری و ئەزموونە گرینگانەی دەبێت 

ن و دەست وەریان بگروكە بەرەكانی پێشتر بە درێژایی مێژوو بە چنگیان خستوون تا دواھاتووانیان دەم
چیتر ئەو ئەزموونانە دووپات و چەندپات نەكەنەوە و تەمەنی خۆشیان لە ڕێگای ئەو زانیاری و 

 ئەزموونانەدا تەرخان نەكەن.
دا دەوەستێت. فەرھەنگ )چاند، كولتوور( وەكوو فەرھەنگزمان لە نێو بازنەی بەربڵاوی 

بەم واتا  «فەرھەنگ»ا لە بەر دەگرێت. وشەی ھەنبانەبۆرینەیێک سەرجەم سامانی مرۆڤ لە ژیاند
سەروشەی فەرھەنگ( ئاوەھا  :1 /613۱) دافەرھەنگی زانستگای كوردستانمەبەستەی ئیمە لە 

ونەریت، بیر و بۆچوون، ھونەر و لێھاتوویی و شێوازی دیاردەیێكی كۆمەڵایەتی لە داب»ناسێندراوە: 
. «ڕەنگ دەگرێ و بۆ بەرەی داھاتوو دەمێنێتەوەژیان كە لە درێژەی ئەزموونی مێژوویی گەلاندا 

گومان ئەركی ڕاگواستنەوەی بەشێكی گەورە لەو سامانە گرینگەی مرۆڤ بە زمان جێبەجێ بێ
لەناوچوونی ھەر زمانێک بە »دەكرێت و مانەوەشی لە درێژەی مێژوودا بە مانەوەی زمانەوە بەندە. 

ەكان، بیركردنەوەكان و واتە لەناوچوونی یەک واتای لەناوچوونی پۆلێكی گەورە لە وێناكان، ھزر
(. زۆرن ئەو نەتەوانەی لە درێژەی مێژوودا زمانەكەیان 63۱: 6132)گرجی و ھاوكاران، « فەرھەنگە

خابن بە شوێن نەمانی ئەو و مه بزر بووە و بەو بۆنەوە بەشی ھەرە زۆری فەرھەنگەكەشیان گۆڕدراوه
جیھان و ئەوەی تێدایە  انین و بیركردنەوەش سەبارەت بهزمان و فەرھەنگانەدا چەندەھا جۆری ڕو

 نەماون. 
بوونی ژن، یەكێک لەو بوارە سەرەتایی و گرینگانەیە كە مرۆڤ ھاوڕێ باسی زاوزێ و دووگیان

لەگەڵ تەمەنی خۆیدا ناسیویە و وەكوو یەكێک لە بوارە ئاساییەكانی ڕۆژانە سەرنجی داوە و بەم 
یربوون و پێكھاتنی زمانەوە ھەوڵی داوە وشەی لەبار بۆ دەربڕینی ڕوانین بۆنەوە ھەر لە سەردەمی جێگ

و بۆچوونی خۆی لە حاندی بوارە ئاساییەكانی ژیانی ڕۆژانە بە گشتی و ئەم بوارە بە تایبەت 
داڕێژێت. پێكھاتنی زمان وەكوو شۆڕشێكی گرینگی مێژووی مرۆڤایەتی، لە ناكاو نەبووە و وەكوو 

 نی بە گرینگ و ناگرینگیەوە ڕێگایێكی دوورودرێژی بڕیوە و بەرەبەرهھەر دیاردەیێكی جیھا

پێگەیشتووە و ئەم سامانە پێشكەوتووەی ئەمڕۆیینەی لە خۆ گرتووە. دووھەمین شۆڕشی گرینگی 
ھەزار ساڵێک لەمەوبەر وردەوردە دەستی  01مرۆڤی مودێرن، واتە زمانی كاڵی سەرەتایی لە نزیكەی 

وپێكی لە خۆ گرتووە )قرشی، زموونێكی درێژخایەنەوە پێكھاتەیێكی ڕێكپێكردووە و بە دوای ئە
(؛ كەوایە، ھەر وشەیێک لە نێو خۆیدا خاوەن ئەزموونێكی زۆر و پڕبایەخی مرۆڤییە و لە 34: 6136

 پڕێكدا دانەڕێژراوە.
كاتێک تاكەكانی نەتەوەیێک سەرەڕای دەوڵەمەندیی وشەدانی زمانەكەی خۆیان، پەنا بۆ وشە 

 گومانابەرەكانی زمانێكی دیكە دەبەن، ئەوا خۆیان، فەرھەنگ و زمانەكەیان بە باشی نەناسیوە. بێبەر
نەتەوە جۆربەجۆرەكانی جیھان خاوەن ئەزموون و بەسەرھاتگەلێكی جیاوازن كە كاریگەریی ژینگە و 

ە رھاتانەوبوونیان و چەند ڕاستییەكی دیكە بە سەر ئەو ئەزموون و بەسەناوچەی جوگڕافیی نیشتەجێ
بە ڕوونی دیارە. كەوایە، ئەگەر دابڕانێک لە نێوان زمانی دوو بەرەی دواھاتوو و پێشوودا ڕوو بدات، 
ئەوا بە دڵنیاییەوە بەرەی دواھاتوو لە فەرھەنگ و مێژووی بەرەكانی پێشتری خۆی دابڕاوە و 

 كردنەوەیوە و بە لاساییڕۆ ماوەتەخودئاگا یان ناخودئاگا لەو ئەزموونە پڕبایەخەی پێشینیان دەسخه
زمانێكی دیكە، فەرھەنگ و ئەزموونی پێشینیانی نەتەوەیێكی دیكە ئەزموون دەكات كە بۆی 

 نامۆیە.
زمانی و ھیچ كەسێک ناتوانێت نكۆڵی لە كاریگەری و ڕۆڵی ئەو پەیوەندییە بەكەڵكە نێوان

ن و گەشەكردنی زمان و فەرھەنگییەی زمان و فەرھەنگە جۆربەجۆرەكان بكات كە پەرەسەندنێوان
فەرھەنگەكانی لێ دەكەوێتەوە، بەڵام ئەگەر تاكەكانی نەتەوەیێک بە ڕادەیێكی زۆر، یان بە تەواوی 
زمان و فەرھەنگی خۆیان لە بیر ببەنەوە و پەنا بۆ زمان و فەرھەنگێكی نامۆ ببەن، ئەوا زیانێكی 

یھانبینیی پێشینیانی خۆیاندا ڕۆڵیان گەورەیان لێ قەوماوە و ناخودئاگا لە نەمانی شێوەڕوانین و ج
 گێڕاوە. 

جیھان بە گشت نەتەوە و ڕەچەڵەكەكانییەوە جیھانە. ناسینی ھەر دووی جیھان و مرۆڤ پێویستی 
بە ناسینی جیھانبینیی گشت مرۆڤەكان ھەیە و ھیچ جیاوازییەک لە نێوان ڕەگەزە جۆربەجۆرەكاندا 

یان پێوەرەكانی پێشكەوتوو و دواكەوتوو و ھتد، لەم نییە و ھەموویان بە بێ لەبەرچاوگرتنی مۆرک 
بابەتەدا بەرابەرن و ھەر كامیان خاوەنی بایەخی مرۆڤی و مرۆڤناسانەی خۆیانن. جۆرەڕوانینی 
ئەمریكاییەک ھیچ سەرترییەكی بە مل جۆرەڕوانینی ئەفغانستانییەكدا نییە، بەڵكوو ھەر دوویان 

گیی خۆیان ھەیە. تەنانەت جیھانبینیی ئەو نەتەوە زۆر مرۆڤن و لە ناسینی مرۆڤ و جیھاندا گرین
بچووكانەش كە ھەژماریان ناگاتە یەک ملیۆن كەس، لە ناسینی مرۆڤ و جیھاندا پێگەی خۆیان 

ھەیە. كەوایە، لە ناسینی مرۆڤ و جیھاندا، ھەر جۆرەڕوانینێک دەتوانێت یارمەتیمان بدات تاكوو 
 جیھان و مرۆڤ بە گشتی باشتر بناسین. 

ناسینی بیر و بۆچوونی نەتەوەكانی جیھان و جیھانبینیان دەتوانێت بێخ و بنەڕەتی زۆربەی كێشە 
و ناكۆكییگەلێكمان بۆ بداتەوە كە لە درێژەی مێژوویاندا سەریان ھەڵداوە. ھەروەھا دتوانێت یارمەتیمان 

یوەندی و بدات تاكوو خاڵە ھاوبەشەكانی جیھانبینییەكەیان بدۆزینەوە و بۆ ناسینەوە و پە
انێكی گومان، شاكلیلی پێكەوەژیلێكتێگەیشتنێكی لەبارتر و مرۆڤانەتر كەڵكیان لێ وەر بگرین. بێ

تییەكاندا پەرسمرۆڤانەتر لە ناسین و لێكتێگەیشتندایە كە ھەمیشەش لە ئایین و بەتایبەت ئایینە تاك
ی خەڵكینە! ھەر لە نێر و ئە»بایەخی پێ دراوە. لە ئایەتی سێزدەھەمی سوورەتی حوجوراتدا ھاتووە 

 «2مێوێكەوە ئێوەمان وە دی ھێناوە و كردوومانن بە چەند گەلێک و چەند ھۆزێک ھەتا یەكتر بناسن
بە دڵنیاییەوە، باشترین و پێشكەوتووترین ئامرازیش بۆ ئەم ناسین و لێكتێگەیشتنە  (.61الحجرات: )

 خاوەنەكەیە.   ھەر زمانە كە ھەڵگری بەشێكی گەورەی فەرھەنگ و جیھانبینی
لەزگ، ئاڤس، ھاوس، یاوس، ئاور، زكپڕ، لەمەپەڕە، تۆل»وا دیارە چەند وشەیێكی تر وەک 

( لە زمانی «ئاوس»ژێروشەی : 6 /613۱، فەرھەنگی زانستگای كوردستان) «بەردار، بەرھەمدار
كارلەشناسی یان كوردیدا ھەن كە زۆربەیان بۆچوون و سەرنجی داھێنەران و بەكارھێنەرانیان لە باری 

فیزیۆلۆژییەوە بۆ دایک و منداڵەكەی دەردەخەن و بۆ سەردەمێكی زۆر كۆنتر دەگەڕێنەوە و بەم 
بۆنەوە ناكەونە نێو بازنەی سەرەكیی بابەتەكەوە. كەوایە، ئەم وتارە، تەنیا ھەوڵ دەدات لە ڕێگای 

وە ی شێوەی بیركردنەناسیی وشەی دووگیانەوە سەرنجی بەشێكی زۆر بچووک بەڵام گرینگڕەچەڵەك
و جیھانبینیی مرۆڤانەی مرۆڤی كورد )بە ژن و پیاویەوە( سەبارەت بە دایک و ئاولەمە بدات، تاكوو 
ھێلمەیێک لە فەرھەنگ و زمانی كورد لێکبداتەوە. گرینگترینی ئەو پرسیارانەی لەم وتارەدا وڵام 

 دەدرێنەوە بریتیین لە:
 ەنگی كورد لەم گۆشەنیگاوە بە باشی بناسێنێت؟ ئایا وشەی دووگیان توانیویە فەرھ -    
جیھانبینیی مرۆڤی كورد بەرابەر بە دایک و ئاولەمەی نێو منداڵدانییەوە چۆنە و چ  -    

 تایبەتمەندییەكی ھەیە؟
 وشەی دووگیان كام یەک لە ڕێكارە زمانییە كۆنەكانی زمانی كوردی دەردەخات؟      -    
     

                                                            

فوُا».  3 ارا قاباائِلا لِتاعا لنْااكُُْ شُعُوبًا وا عا جا أُنثَْا وا كارٍ وا لاقْنااكُُْ مِنْ ذا نََّّ خا
ِ
اا النَّاسُ ا  .«يَا أَيُّه

 پێشینە -2

پەرژاوەتە سەر بەشێكی زۆر گرینگی  دائەدەبی فۆلكلۆری كوردی( له 63۱1ڕەسوول )مستەفا 
فەرھەنگی كوردی كە فۆلكلۆرە. گرینگیی فۆلكلۆر لەم كتێبەدا لە دوو بارەوە بۆمان دەردەكەوێت: 
یەكەم فۆلكلۆر خۆی ئاوێنەی كۆمەڵگایە و دەتوانین بڵێین ھیچ دیاردەیێكی فەرھەنگی نییە كە لە 

ە خەوشدا ئاوڕی لێ نەدرابێتەوە؛ دووھەم فۆلكلۆر خاوەن و پارێزەری زمانێكی تا ڕادەیێک بێفۆلكلۆر
كە بە باشی توانیویە و بەردەوامیش دەتوانێت لە توێی وشەكانیدا فەرھەنگ بنوێنێتەوە. كەوایە، 

بەڵام ڕەنگە نووسەر لە لێكۆڵینەوەكەیدا ڕاستەوخۆ خەمی دەرخستنی ئەم بارە دووھەمەی نەبووبێت، 
بە پاراوی باسی بەشەكانی ئەدەبی فۆلكلۆری كوردی وەک چیرۆک، گۆرانی، پەندی پێشینیان، 
قسەی نەستەق، و گاڵتەوگەپی كردووە و توانیویە بیر و بۆچوونی زۆرێک لە ڕۆژھەلاتناسەكان 

 سەبارەت بە فەرھەنگ و فۆلكلۆری كوردی و كاریگەریان لە ڕۆژھەڵاتی ناویندا بئارووژێنێت. 
كە باسی  دوێئهتیۆریی بینجامین لی وۆرف  لهدا زمان، ھزر و كولتوور له( 6303) 3نلەھێ

 كردنی ئاستپەیوەندی زمان و ئەزموون و ڕۆڵی گرینگی زمان لەم پەیوەندییە و تەنانەت دەستنیشان
و سنووری ئەزموون دەكات. ئەم تیۆرییە لە بەشێكیدا دەڵێت: ھەر زمانێک سیما )شكڵ( بە ھزری 

سەپێكەرانی خۆی دەبەخشێت؛ ھەر كولتوورێک و زمانێک كە پێكەوە ھەوڵیان دابێ، گەلێ ق
ارادا نی ئەو كولتوورە لە ئپەیوەندیی گرینگ لە نێوان لایەنە گشتییەكانی ڕێزمان و لایەنە تایبەتەكا

 ھەیە.
ھای فرھنگی و اقلیمی در شعر بومی بازتاب ویژگی»وتاری  ( لهھ6133دی )مهمحه
كە بێجگە لە ھێندێک ھەڵگوتن بە پێغەمبەر و بنەماڵەی  نجامهو ئهبه یشتووهگه دا«گروس

گەردی نەبێت، نیشانەیێک لە ڕەنگدانەوەیێكی بەھێزی تایبەتمەندییە فەرھەنگی و ناوچەییەكانی بێ
رە افی و كۆمەڵایەتییەكەی لە شیعری شاعیڕبیجاڕی گەڕووس و ھەروەھا بارودۆخە جۆگ

 ێو لێكۆڵینەوەكەدا نابینرێت.گەڕووسەكانی ن
باسی گرینگیی  دا«بازنمایی اجتماعیات در ادبیات کردی»وتاری ھ( له 6130) دزادهمهمحه

دا دەكات و دەڵێت زمان لە ڕەوتی مێژوویی گۆڕانی وێژەدا وێژەی زارەكی و پێگەی لە زمان
وو شتێك ھەوڵ بۆ گرنگایەتییەكی زۆرتری بە دەست ھێناوە و بەم بۆنەوە دەبێ پێش لە ھەم

كۆكردنەوەی وێژەی زارەكی یان دەڤكی بدرێت تاكوو زمان و وشەكانی بە ھۆی پێشكەوتنەوە كاڵ 
 .نەبنەوە و ئینجا ون نەبن

                                                            
3. Paul Henle 

الگوی اصل مادینە در جایگاە كھن»وتاری ھ( له 6133نژاد مێھرئابادی و شوكری )سەلمانی
ۆنەمیناكی دایكی نیشتمان بە گەیشتوونەتە ئەو ئەنجامەی كە ك دا«كساشعار شیركو بی

دا ڕەنگی داوەتەوە. ئەم ڕەنگدانەوە بە ھۆی شێركۆ بێكەس شێوازگەلێكی جۆربەجۆر لە شیعرەكانی
سالاریی لە ناخی فەرھەنگ و ئینجا لە بەشی ناخودئاگای مێشكی شاعیردا زاڵبوونی دیاردەی ژن

مێژوودا توانیویە دونیای ئوستوورە  ڕووی داوە. ئەم دیاردەیە ھەر لە كۆنەوە ھەبووە و لە درێژەی
ببڕێت، بەڵام لە دونیای ئایینەكاندا وردەوردە كاڵ بووەتەوە و جێگای خۆی لە بەشی ناخودئاگای 
مرۆڤدا كردووەتەوە. شاعیران وەكوو نوێنەری كۆمەڵگای خۆیان، بەردەوام وەک ئاوێنە ھەوڵیان داوە 

بەربڵاوی شێركۆ بێكەس لە بواری شیعر و شاعیری  ڕاستییەكانی ئەو كۆمەلگایە بنوێننەوە. توانستی
و ھەروەھا زانیاریی تەواوی سەبارەت بە فەرھەنگی كورد وای كردووە بتوانێت لە شیعرەكانیدا 

 . وێنەیێكی ڕوون و بێگەرد لە دایكی نیشتمان پێشكەش بكات
عرەكانی شی كه دەڵێت دا«تحلیل زبان عرفانی در دیوان محوی»وتاری ھ( لە 6416لاوژه )

مەحوی لە دەربڕینی مەبەستی عێرفانی و بیری سۆفیانەدا دەركەوتەی ئەزموونە عێرفانییەكانی 
ن گرتووە ھێمایینانەوە دەردێنین و زۆرتر لە سەرەكواتاكانی زمانی پێشینی سۆفییانە و ئەو وێنا بیچم
 عرەكانی مەحوی لەوەدایەیكە لە بەرھەمە پێشترەكاندا دەبینرێن. لەم ڕووەوە، زۆرترین گرینگایەتیی ش

كە زاراوە سۆفییانەكان لە بازنەیێكی واتاییدا دەبەستنەوە و جارنەجارێكیش بازنەی واتایی ئەم زاراوانە 
 بەربڵاوتر دەكەن و چەشنەواتایێكی بەرچاو لە قەبارەیێكی نوێدا دەئافرێنن.             

وردیدا: خوێندنەوەی بەرھەمی كەلەپوور لە شێعری نوێی ك»وتاری ھ( لە 6133قادر كەریم )
كە پێكھێنانی حكوومەتی ئاماژە بە ئەنجامەكەی دەكات و دەڵێت  دا«كاكەی فەللاح بە نموونە

دەوە كاریگەرییەكی زۆری لە سەر شیعر داناوە؛ واتە كوردی لە لایەن شێخ مەحموودی حەفی
و كەلەپووری نەتەوەیی رانێک وەک پیرەمێرد، گۆران و كاكەی فەللاح ھەوڵیان داوە فەرھەنگ شاعی

بە شێواز و چەشنگەلێكی جۆربەجۆر بنوێننەوە و ڕوومەتی بەرھەمەكانیان لە ڕێگای ئەم 
تایبەتمەندییەوە بناسێنن. كاكەی فەللاح وەكوو میناكی ئەم وتارە توانیویە ھونەرمەندانە مامەڵە 

وێدا نانی بیر و واتای نعرەكانییەوە و لە پێكھێی كوردیدا بكات و بیھێنێتە نێو شیلەگەڵ فەرھەنگ
 كەڵكیان لێ وەربگرێت.

سەرنجی  دا«زمان و كۆمەڵ»( بە وەرگێڕانی وتارێكی عەرەبیی لە ژێر ناوی 2161شێخ تەیب )
بیر و ژیاردا ڕادەكێشێت. لە دوو بەشی ئەم وتارەدا ئاماژە بە  ڵخوێنەر بۆ سەر پەیوەنیی زمان لەگە

ور و ئەركی گرینگ و حاشاھەڵنەگری زمانیش بیر و ژیاردا كراوە و ده ڵپەیوەندییەكانی زمان لەگە
 .چاو گیراوهلەم پەیوەندییەدا ڕه

كە تا ڕادەیێک پەیوەندییەكی زۆرتری بەم زمان، ھزر و كولتوور بێجگە لە كتێبی - ئەگەرچی

ایێنەوە و تەنیا ن كیی ئەم وتارەهھیچ كام لەم بەرھەمانە ڕێكاوڕێک لەگەڵ بابەتی سەر -باسەوە ھەیە
دەكەن  رانھەروەھا بەرھەمی نووسەران و شاعی باسی ڕەنگدانەوەی فەرھەنگ و كۆمەڵگا لە زمان و

تەوەر و وێژەتەوەرن و ڕاستەوڕاست ئاوڕیان لە وشەكانی زمان واتە تەنیا زمان نە لە خودی وشەكاندا؛
 خۆش ی لەم جۆرەڕێگا بۆ توێژینەوە نەداوەتەوە، بەڵام خاوەن بایەخ و بەھای خۆیانن و دەتوانن باشتر

بكەن. كەوایە، ئەم توێژینەوە لە جۆری خۆیدا نوێیە و دەتوانێت دەلاقەیێک بەرەو دیمەنێكی ڕەنگین 
و ھەروەھا پێویست لە زمانی كوردیدا بە ڕووی لێكۆڵەران و توێژەراندا بكاتەوە و لە ناسینی زمان و 

 فەرھەنگی كورددا بەكەڵک ببێت.
        

 پەیوەندیی زمان و فەرھەنگ -1
پێش لەوەی باسی پەیوەندی نێوان زمان و فەرھەنگ بكەین، دەبێ بزانین فەرھەنگ چییە. فەرھەنگ 
)چاند یان كولتوور( بازنەیێكی گشتگیری ڕەنگاوڕەنگە كە لە ڕێگای گشت ئەو بەشە 

ی تخستنی پێناسەیێكڕەنگاوڕەنگانەیەوە دەناسرێت. دابڕانی ھەر یەک لەو بەشانە، لە گەیشتن و دەس
باوەڕ سەبارەت بە فەرھەنگ دوورمان دەخاتەوە. كاتێک دەتوانین ئیدیعای متمانەپێكراو و جێ

كەم زۆرینەی ئەم  ناسینێكی لەبار و گونجاو سەبارەت بە نەتەوەیێک بكەین كە گشت یان لانی
ارەت پاژەكیانە سەب بەشانەی فەرھەنگمان بە باشی ناسیبێت و تووشی بڕیارێكی سەرسەری و بەپەلە و

 بە فەرھەنگ و ئینجا نەتەوە خاوەن فەرھەنگەكە نەبووبێتین.
زۆرن ئەو بڕیارە ھەڵە و ڕەمەكیانەی لە درێژەی مێژوودا لە سەر نەتەوە جۆربەجۆرەكاندا دراون و 

وچاوی ئەو نەتەوانە بۆ ماوەیێكی دوورودرێژ یان بۆ ھەر بە بۆنەی وەھا بڕیارگەلێكەوە سیما و دەم
 انی داھاتووشھەمیشە لە بیری نەتەوەگەلێكی دیكەدا لێڵ و كرێت بوونە و وەكوو میراتێک بۆ بەرەك

گومان بەشێک لە شەڕ و ناكۆكییەكانی نەتەوە دراوسێ و ھەروەھا نەتەوە دوورلەیەكەكان ماوەتەوە. بێ
پێكدادان یان شەڕی »دەرئەنجامی وەھا تێگەیشتنێكی چەوت و ناتەواو بووە و ھەوڵگەلێک وەک 

پێناوی ورووژاندن و  لە «5فەرھەنگەكان وتووێژی ژیارەكان یان»و لەم دوواییانەشدا  «4ژیارەكان
 دەرخستنی ڕاستییەكان و ڕاستكردنەوەی خاڵە چەوتەكانی ئەو لێكتێنەگەیشتنە كۆنانە بوونە. 

زانایانی ئەم بوارە لە سەر پێناسەی فەرھەنگ ھاودەنگ نین كە سەرچاوەی ئەم فرەدەنگییە بۆ 
بە فەرھەنگ ئەوەیە خودی فەرھەنگ و چێھاتەكەی دەگەڕێتەوە. ڕەنگە ساكارترین پێناسە سەبارەت 

                                                            
4. Clash of civilizations  
5. Dialogue among civilizations   

( دانراوە؛ واتە گشت ئەو دیاردانەی بە 61۱: 6131)توسلی،  «وڕەسمی ژیانی كۆمەڵگاڕێ»كە بە 
كۆمەڵگا و ژیانی بەكۆمەڵی مرۆڤەوە گرێیان خواردووە، لە بازنەی فەرھەنگدا جێ دەكرێنەوە. 

و لایەنی دەرھەست و ناسی لە پێناسەی فەرھەنگدا چاویان لە دوزۆربەی زانایانی بواری فەرھەنگ
گشتێكی چنراو لە باوەڕ، بەھا، ئاوات، »بەرھەستی فەرھەنگ كردووە و بەم شێوەیە پێناسەی دەكەن: 

زانست، ھونەر، لێزانین، ڕەوشت و چالاكییە كۆمەڵایەتییەكان وەكوو بەشی دەرھەستی فەرھەنگ و 
 (.0: 61۱3)حبیبی،  «ژیار وەكوو بەشی بەرھەستەكەی

ئەو فاكتەر و ڕاستییانەی كە پێكھاتەی فەرھەنگ دادەڕێژن لە ھەموو فەرھەنگەكاندا یەكدەست 
و ھاوبەش نین، بەڵكوو لە فەرھەنگێكەوە بۆ فەرھەنگێكی دیكە جیاوازن. ئەم جیاوازییە وا دەكات 
 فەرھەنگێكی یەكدەست لە ئارادا نەبێت و ھەر نەتەویێک خاوەن فەرھەنگی تایبەت بە خۆی ببێت.

مرۆڤ منداڵی سروشتە و لە باوەشیدا ھەموو شتێک فێر دەبێت و بەم بۆنەوە، سروشت یان جوگڕافیای 
ھەر وڵات یان نەتەوەیێک یەكێک لە كاریگەرترینی ئەو ڕاستییانەیە كە پێكھاتەی فەرھەنگیی ئەو 

شدا كەم ڕێگا بۆ گیرسانی دەكاتەوە. لە دەروونناسیوڵات و فەرھەنگە دیاری دەكات یان لانی
فەرھەنگیدا شێوەی مەبەست لە فەرھەنگ لە دەروونناسی نێوان»فەرھەنگ بەم جۆرە پێناسە كراوە: 

ژیان و جیھانبینیی ھاوبەشی ئەو مرۆڤانەیە كە لە یەک كۆمەڵگا، یەک كۆمەڵ یان یەک نەتەوەدا 
ینیی نبفەرھەنگ نییە و خاوەن شێوەژیان و جیھادەژین. ھیچ كۆمەڵگایێک، بچووک یان گەورە، بێ

تایبەت بە خۆیە كە لە ڕێگای باوەڕەكان، داب و نەریتەكان، منداڵداری، پێكھاتەی بنەماڵە، ئەزموونە 
 (.61-62: 6132)رضوی،  «باوەكان و ھتد دیاری دەكرێت

گومان سروشت و جوگڕافیا كاریگەریی حاشاھەڵنەگریان بە سەر شێوەژیان و جیھانبینییەوە بێ
و جیھانبینیی نەتەوەیێک كە لە دەشتاییەكان و پاڵ زەریاكاندا دەژی، زۆر  دەبێت. ئەزموون، شێوەژیان

 ایجیاوازتر لەو نەتەوەیە كە لە كوێستان یان وشكەڵان و بیاواندا ڕادەبوێرێت. لە پاڵ كاریگەریی جوگڕاف
و سروشتی ژینگەدا، ژیانی كۆمەڵایەتیش ڕۆڵێكی گرینگ لە پێكھاتنی فەرھەنگدا دەگێڕێت. 

یھانی مرۆڤ پێچەڵپێچە و خاوەن رەھەندە تایبەتەكانی خۆیە؛ واتە بنەڕەتەكەی لە ج»كەوایە، 
بەرنگاربوونەوەی مرۆڤ و سروشت و ھەروەھا مامەڵەی مرۆڤ لەگەڵ خۆی و مرۆڤە 
ھاوچەشنەكانی و ئینجا پێكھێنانی كۆمەڵگا و فەرھەنگ لە ڕێگای ئەم بەرنگاری و 

(. زمان ئامرازێكە دەتوانێت ڕەنگدانەوەی ئەم دوو 2: 6132)رحمانی،  «مامەڵەكردنانەوە داڕێژراوە
ڕەھەندە لە فەرھەنگدا، واتە بەرنگاربوونەوەی مرۆڤ و سروشت لە لایێک و مامەڵەی مرۆڤ 

 لەگەڵ خۆی و ھاوچەشنەكانیدا لە لایێكی دیكەوە بە ڕادەیێكی پەسەندكراو دەربخات.    

، فەرھەنگگرینگترین بەشی دەرھەستی  یەكێک لە بەشە دەرھەستەكانی فەرھەنگ و یان بگرە

 زمانە.
جێگیردا دەژین و بە گشتی ئاكارێكی كۆمەڵایەتیی یەكدەستیان  تاڕادەیێکئەو تاكانەی لە كۆمەڵگایێكی زمانی 

وگۆڕ دەكەن. ھەیە، زۆرتر پەیغامەكان، بیركردنەوەكان و ھەستەكانی خۆیان لە ڕێگای زمانێكی ھاوبەشەوە ئاڵ
-تایبەتمەندیی كۆمەڵایەتیی زمان وای لێ دەكات بە زۆربەی دیاردەكان، ڕەھەندەكان و ھێمانە كۆمەڵایەتیی

ەنگییەكانەوە گرێ بخوات و ئەم یەكیەتی و پێكەوەبوونە دەگاتە ئاستێک كە زۆر كەس زمان وەكوو ئاوێنەیێک فەرھ
فەرھەنگییەكانی كۆمەڵگا بە جۆرێک لە خۆیدا -ببینن كە دیاردە و گۆڕانكارییە جۆربەجۆرە كۆمەڵایەتی

 (.16: 6132كاران، م)سبكتكین و ھ دەنوێنێتەوە
بەم ڕادەیە بەكەڵک ببێت و بتوانێت بۆ ناسینی تایبەتمەندییەكانی كاتێک سامانێک وەک زمان 

كۆمەڵگا و فەرھەنگەكەی یارمەتیمان بدات، ئەوا دەكرێت بۆ لێكۆڵینەوە لە سەر فەرھەنگی 
كۆمەڵگاكان بە گشتی و بەشە جۆربەجۆرەكانی فەرھەنگەكە بە تایبەت كەڵک لە زمان وەربگرین. 

ەنگ لە بەر چاو نەگیرێت یان بە باشی ئاوڕی لێ نەدرێتەوە، ئەوا كەوایە، ئەگەر ئەم بەشە لە فەرھ
 لە ناسیینەكەماندا بە لاڕێدا ڕۆیشتووین.

دەبێ لە توێژینەوە لە سەر لایەنە جۆربەجۆرەكانی فەرھەنگدا لایەنە وتەییەكانیشی لە بەر چاو بگیرێت. توێژینەوەی 
پێوەر نییە، بەڵكوو ەواوە؛ چونكوو زمان دیاردەیێكی تاككۆمەڵگا بە بێ لەبەرچاوگرتنی زمان، توێژینەوەیێكی نات

سامانێكە لە لایەن كۆمەڵگا و ژیانی كۆمەڵایەتییەوە بە سەر مرۆڤدا سەپێندراوە؛ خاڵی پێكبەست و پەیوەندیی 
 (. 63: 6132زمان و فەرھەنگ لێرەدا دەردەكەوێت )رضوی، 

ی بەرەكانی پێشووی لە خۆ گرتووە ھەمیشە ئەزموون یزمان وەكوو كۆنەمیراتی كۆمەڵگای مرۆڤ
لە پێكھاتنی فەرھەنگ و ژێربەشە  ئەو ئەزموونە و بۆ بەرەكانی دواتری گواستووەتەوە.

بەھێزترین و كاراترین  .و دەیبێت ھەیە ی بووە وئەركی بنەڕەت دا، بە تایبەت زمان،جۆربەجۆرەكانی
ەزموون و نیشانە زمانییەكانیش خاڵی یەكخەری ئ ئامرازی گواستنەوەی ئەم ئەزموونە ھەر زمانە.

دەكرێ واتا وەكوو زنجیرەیێكی پێچەڵپێچ لە پەیوەندی و چونیەكییەكان دابنرێت »بەردەوام واتا بووە. 
-621: 6136)پوتر،  «كە لە نێوان نیشانە زمانییەكان و دونیای ئەزموونە مروۆڤییەكاندا دادەمەرزێت

ئەزموونە جۆربەجۆرەكانی خۆی لە خۆشی، ناخۆشی، واتا مرۆڤی ناچار كردووە بەرھەمی  .(626
ترس، خۆشەویستی، حەز و ھتد ژیانی ڕۆژانەی خۆی لە قاپڵۆخی نیشانە زمانییەكاندا داڕێژێت تا 
لە لایێک ھەست و نەستی خۆی دەرببڕیبێت و لە لایێكی دیكەشەوە بەرھەمی ئەزموونی خۆی بە 

 دەستی بەرەكانی داھاتووی بگەینێت.
ۆڤ لە سەرەتای ھەبوونی خۆیەوە خاوەن ئەم سامانە زمانییە پێشكەوتوو و ئاڵۆزە گومان مربێ

نەبووە و بە درێژایی تەمەنی خۆی لە سەر زەویدا ھەوراز و نشێوێكی زۆری بڕیوە و ئەزموونێكی 
فراوانی كۆ كردووەتەوە تا زمان بێنێتە ئەو ئاستەی ئێستا دەیبینین و بە باشترین شێوە كەڵكی لێ 



 6411 بهار و تابستان ، 6۱. پ ، 61. س       پژوهشنامه ادبیات کردی  |221

 

ین. مەرۆڤی ئەمڕۆ بە دەگمەن بیر لە تێپەڕبوونی ئەم مەودا زۆرە دەكاتەوە، یان ڕەنگە وەردەگر
 وپۆی ژیانیزمان وەھا لە تان»ھەرگیز بە بیریدا نەیات و بەم بۆنەوە زمان بە شتێكی خوویا دانێت. 

 (.62: 61۱4)باطنی،  «كۆمەڵایەتیماندا تەنراوە كە ئێمە ھەبوونەكەی بە ڕوون دەزانین
ن لەگەڵ زماندا، پێشكەوتنی خودی مرۆڤ و گەشە و پێشڤەچوونە كۆمەڵایەتی و ھاوشا

گەشە و گۆڕانی كۆمەڵایەتیی »فەرھەنگییەكەشی لە داوێنی زماندا بە باشی سەری گرتووە. 
مرۆڤ لە ڕێگای كۆمەڵگاوە سەر دەگرێت و تەنیا ئامرازێک كە كۆمەڵگا بۆ ئەم ڕەوتە ھەیەتی، 

كەوایە، كۆمەڵگا تا ئەو جێگا كە بۆی بلوێ، لە ڕێگای زمانەوە ھەموو  (.64)ھەمان:  «ھەر زمانە
شتێكی بە مرۆڤ بەخشیوە؛ واتە ھەم خودی زمان و ھەم سامانە واتامەندە كۆمەڵایەتییەكانی 
كۆمەڵگا لە ڕێگای زمانەوە گەیشتوونەتە ئاستی ئەمڕۆی خۆیان و بە ڕادەی پێویستی خۆیان 

ترن، چونكوو زمان ئامرازی و فەرھەنگ پەیوەست و گرێدراوی یەك زمان»ماونەتەوە. بەم بۆنەوە، 
 «گواستنەوەی فەرھەنگە و لە ھەمان كاتیشدا ھیچ زمانێک بە بێ فەرھەنگ ھەبوونی نییە

(. ئەگەرچی ئێمە وەک مرۆڤی سەردەم لە ڕێگای زانست و 03: 6132)سبكتكین و ھمكاران، 
ێگە و پێگە و بایەخی زمان و فەرھەنگ و پەیوەندیی زمان و فەرھەنگ، جر سه لهتوێژینەوەی نوێ 

پێش لەوەی سەبارەت بە زمان، ناسینی زانستی بە دەست بێنین، »نێوانیانمان بۆ ڕوون بووەتەوە، بەڵام 
 (.31: 6136ھمایون، )تكمیل« زمان وەكوو نوێنەری فەرھەنگ لە كۆمەڵگادا ھەر بووە

لە دەربڕینی ھەست و نەستی خاوەنەكەیدا شێوازێكی ھەر زمانێک بۆ خۆی خاوەن تایبەتمەندییە و 
تردا دەرناكەوێت. ھۆكاری ئەم جیاوازییە بۆ فەرھەنگ خۆماک ڕەچاو دەكات كە لە زمانێكی 

دەگەڕێتەوە كە گرێدراوی زمانە. لە ڕاستیدا فەرھەنگ و زمان گرێدراوی یەكترن و ھەر 
ۆ ھەر زمانێک ب»نە بەرابەركەیەوە دادەنێت. گۆڕانكارییەک لە لایەنێكیاندا كاریگەریی بە سەر لایە

دەربڕینی ویستی ناخی دەروون، شێوازێكی تایبەت بە خۆی ھەیە كە نیشاندەری چەشنە ڕوانینێكی 
پێنەكراو، كاریگەری لە سەر بیركردنەوەی تاكەكان جیاواز بۆ ژیانە. ئەم ڕوانینە بە شێوازێكی ھەست

دنەوە و چێژ و سەلیقەی دادەنێت. كاتێک زمان پێناسەی ئەزموونی پێشینیانە، ئەوا شێوازی بیركر
ھەر نەتەوەیێک لە نێویدا ڕەنگ دەداتەوە. ئەگەر ئەم تایبەتمەندییانە نەناسین، ئەوا ناتوانین لە ڕۆح 

)نراقی،  «بگەینو مەبەستی ڕاستەقینەی زمان كە خۆی نوێنەری فەرھەنگ و ژیاری نەتەوەیێكە، 
گەیشتنی ھەڵە لە ڕۆحی مرۆڤی تێگەیشتنی ھەڵە یان ناتەواو لە ڕۆحی زمان، تێ (.220: 6131

لێ دەکەوێتەوە. كاتێک دەتوانین مرۆڤەكانی دەوروبەرمان بە باشی بناسین كە گشت ڕوانینە 
جیاوازەكانیان بۆ جیھان بناسین. باشترین و پێشكەوتووترین ئامراز بۆ تێگەیشتن لە ڕوانینی مرۆڤیش 

ەنگێک خاوەنەكەی پێناسە بكات ھەر زمانە كە دەتوانێت، وەكوو گرینگترین نیشانەی ھەر فەرھ

 (.   61۱: 2164)كەمانگەر، 
   
 كۆئەندامەكانی زمان -0

زمان بۆ خۆی بابەتێكی گشتییە كە لە جیھانی زمانناسیدا وەک سامانێكی ڕێكوپێک و لە ھەمان 
زمان وەک دیاردەیێكی كۆمەڵایەتی شتێكی یەكجار » .كاتدا پێچەڵپێچی كۆمەڵایەتی سەیر دەكرێت

(. دیاردەیێكی ئاڵۆز كە وەک گشت شتێک لە 46: 2164تەیب، )شێخ «سەرسووڕھێنەرەئاڵۆز و 
( و مرۆڤ بە ئەزموونی 64: 2116)شوانی،  «زمان ئاڵۆزترین دیاردەی سروشتە»سروشتەوە ھاتووە. 

زۆر دوورودرێژی خۆی توانیویە پێكھاتەیێكی یاسامەندی پێ بدات و بۆ پەیوەندی لەگەڵ 
تاكەكانی كۆمەڵگا بە بۆنەی تێگەیشتن لە مەبەست و »ھاوچەشنی خۆیدا بە كاری ببات. واتە 

)باقری،  «وەئامانجی یەكتر و ھەروەھا بۆ پەیوەندی لەگەڵ یەكتردا ھێمانەكانی زمانیان داڕشتو
(. ئەم ھێمان یان كۆئەندامانە بیچمێكی سامانداریان بە زمان داوە كە ڕێگا بە ھیچ 66: 61۱3

بەكارھێنان و ئاڵوگۆڕێكی دەرەوەی بازنەی ئەو سامانە نادەن و تەنانەت تاكەكانی كۆمەڵگای خاوەن 
 ڕانی سامانەكە ببەن. زمانیش ناتوانن لە خۆیانەوە و لە دەرەوەی بازنەی باوەرەكاندا دەست بۆ گۆ

سامانی زمان لە خۆیدا خاوەنی چەند بەشە كە بە پێی خواستی پسپۆڕانی ئەم بوارە لە قەبارەی 
چەند پۆلێنبەندیی جیاوازدا دابەش دەكرێت. ھێندێک لە زانایان زمانیان بە چەند كۆئەندام یان 

 ودەزگا دابەش كردووە.دام
بزانین: كۆئەندامی دەنگی یان فۆنۆلۆژی، كۆئەندامی ڕێزمانی  ئەندامدەكرێ پێكھاتەی زمان، پێكھاتوو لە سێ كۆ

. كۆئەندامی دەنگی ھەمان سامانی نێوان ھێمانە دەنگییەكانی 6یان گرامەر و كۆئەندامی وشەكان یان وۆكەبیۆلەری
ش ھەمان زمانە؛ ڕێزمان یان گرامەر ھەمان سامانی نێوان ھێمانە واتادارەكانی زمانە؛ و كۆئەندامی وشەكانی

 (.61: 61۱4زمانەكان دەتوانن بە كاریان ببەن )باطنی، كۆمەڵەوشەن كە خاوەن
بەش دەكەن و لە تر لە زانایان یان قوتابخانە زمانییەكان، زمان لە چەند ئاستدا داھێندێكی 

بەمانا:  -2مانا: فۆنەتیک و فۆنۆلۆجی و بێ -6دابەشكردنەكەیاندا زمان لە ئاستگەلێک وەک 
ڕێزمان: وشەسازی و ڕستەسازی  -2دەنگسازی  -6؛ یان لە سێ ئاستی مۆرفۆلۆجی و سینتاكس

ڕێزمان: وشەسازی و ڕستەسازی  -2دەنگسازی: فۆنەتیک و فۆنۆلۆژی  -6واتاسازی؛ یان  -1
كورتكراو(. ئەگەرچی  00-04: 2164تەیب، ن )شێخێواتاسازی: واتاسازی و پراگماتیكدا دادەن -1

ئەم پۆلێنبەندیانە لە وردەكاریدا جیاوایان ھەیە، بەڵام لە ڕاستیدا كۆئەندامەكانی زمان لە سێ ئاستی 

                                                            
6. Vocabulary 

دەنگی، ڕێزمانی و وشەییدا پۆلێنبەندی دەكرێن و ھەر بەشێک گرینگیی خۆی ھەیە و لە 
 لێكۆڵینەوەی زانستیدا بۆ بواری تایبەت بە خۆی كەڵكی لێ وەردەگیرێت. 

یەكێک لە كۆئەندامەكانی زمان كە دەتوانێت بە ڕادەیێكی لەبار لە ناسینەوەی نەتەوەی 
زمانەكەدا یارمەتیدەر بێت، كۆئەندامی وشەیە. ئەم كۆئەندامە لە دەروونی خۆیدا خاوەن واتای خاوەن

 ان وسەربەخۆیە و بەم بۆنەوە دەتوانێت پیشاندەر و نوێنەری بیر و بۆچوون و جیھانبینیی داھێنەر
بەكارھێنەرانی بێت. مرۆڤ لە جێكردنەوەی واتا لە وشەدا یەكەمین ھەنگاوی بۆ داڕشتنی وشە بۆ 
بابەت و دیاردە دەرھەستە ھزرییەكان ھەڵگرت، ئینجا لە خشتەیێكی گەورەتر، واتە ڕستە و دەقدا واتا، 

واتایێک لە و  بیرک و گەورەواتای دانا. مرۆڤ دەتوانێت بە ئاسانی ھەر جۆرە بیر و بۆچوون
ڕستەدا بئاخنێت، بەڵام ئاخنینی واتا لە وشەكاندا بە ھۆی باری ڕێزمانی و ئابووریی زمانەوە بە 
ئاسانی سەر ناگرێت و ھەر تاكێكی كۆمەڵگا توانستی داڕشتنی وشەی نییە، واتە وشەكانی زمان 

كەم زۆرینەی  ی، ئینجا سەرجەم یان لانسەرچڵی تاكەكانی كۆمەڵگاوە داھێنراونزۆرتر لە لایەن 
تاكەكانی كۆمەڵگا پەسەندیان كردوون و لە دوایدا خستوویانەتە نێو خەزێنەی وشەدانی زمانەكەیانەوە 

 و لە كاتی پێویستدا بە كاریان بردوون.
زانستی »ھەر نەتەوەیێک بن.  دەتوانن نوێنەرێكی باش بۆ فەرھەنگ و ژیاری شەكانو كەوایە

نەدۆزیوەتەوە تاكوو پەیوەندیی نێوان جۆری ژیار و فەرھەنگی زمانناسی تا ئێستا ھیچ گۆڤایێكی 
نەتەوە لەگەڵ جۆری پێكھاتەی زمانەكەیاندا بسەلمێنێت، بەڵام لە نێوان وشەكانی زمان و فەرھەنگ 
و ژیاری كۆمەڵگادا پەیوەندییەكی زۆر نزیک ھەیە و دەكرێ ببێژرێت وشەكانی زمان نوێنەری 

(. كەوایە، كاتێک باسی نوێنەرایەتیی 63: 61۱4)باطنی،  «كەنفەرھەنگی خەڵكێكن پێیان قسە دە
زمان بۆ فەرھەنگ دەكرێت، ئەوا مەبەست لە زمان، لە ڕاستیدا كۆئەندامی وشەیی زمانە نەک 
كۆئەندامەكانی دەنگی یان ڕێزمانی؛ ئینجا ئەگەر ڕۆژگارێک بێت و كاریگەریی ئەم دوو 

و ژیاری كۆمەڵگادا بسەلمێندرێت، ئەوا ھێشتا لە كۆئەندامەی زمان لە نوێنەرایەتیی فەرھەنگ 
 چاو كاریگەریی كۆئەندامی وشەییدا كەمتر یان زۆر كەمتر دەبێت.

 
  وشەی دووگیان -5

( و یعەرەب -یفارس -یكورد -ی)كورد لە فەرھەنگە جۆربەجۆرە كوردیوشەی دووگیان 
 دا«آبستن»و  «باردار»، «ئاوس»، «دووگیان»وشەی خودی  ( لە ژێریكورد -ی)فارس دافارسییەكان

: 613۱/2، فەرھەنگی زانستگای كوردستان) «پڕ، ئاوسدووگیان: دووجان، زگ»بەم شێوە ھاتووە: 

(. 611: 2110)نانەوازادە،  «پڕپڕ، دووگیان، گیانلەبەری زكئاوس: ژنی زك»ژێروشەی دووگیان(. 

 )نیزامەدین، «دووگیان: حاملة، حبلى»(. 226: 6131)سھرابی و ھاوكاران،  «دووگیان: زن حاملە»

بەرگی یەكەم: : 2113)فەرھەنگی ھەژیر،  «پڕ، ئاوسباردار: باردار، دووگیان، زك»(. 246: 2111
ھەر وەک لەم  (.24: 61۱1پور، )ابراھیم «پڕ، زەیسانآبستن: ئاوس، دووگیان، حامڵە، زك»(. 6۱6

ە تایبەتەكانی زمانی كوردییە و بۆ ژنێک بە فەرھەنگانەدا دیارە، وشەی دووگیان یەكێک لە زاراو
كار براوە و بەردوام بە كار دەبرێت كە ئاولەمە لە نێو منداڵدانیدا گرساوە و ژیانی نۆ مانگەی خۆی 
دەست پێكردووە. ئەو جۆرەی لە فەرھەنگەكاندا بینیمان، ئەم وشە زۆرتر لە زاراوە كوردییەكانی 

 ناوەڕاست و باشووردا دەركەوتووە. 
بێ؛  یان زۆربوونی دوو زمانی كوردی و فارسی وای كردووە وشەی ھاوبەشخزمایەتی و نزیك

بەڵام لەم ڕووەشەوە وشەی دووگیان تەنانەت وەک بەرابەری وشە بە وشە یان وەرگێڕاو لە زمانی 
فارسییدا نییە )بۆ وێنە، بڕوانە فەرھەنگەكانی دێھخودا، موعین و عەمید( و بگرە ھاوشێوەشی لە 

تردا نەدۆزرێتەوە. ھۆكاری ئەم گرێخواردنەی وشەی دووگیان بە زمانی كوردییەوە  چ زمانێكیھی
زمان ئاوێنەی ژیانە و دیاردەكانی »بۆ فەرھەنگی تایبەت و كۆمەڵگای كوردی دەگەڕێتەوە، چونكوو 

 (.64: 2116)شوانی،  «بە وشە تیا ڕەنگ دەداتەوە
كانی لە زمانی كوردیدا دەتوانێت بۆ ناساندنی وردبوونەوە لە سەر وەھا وشەیێک و ھاوشێوە

فەرھەنگ و شارستانییەتی كورد یارمەتیمان بدات. لەم وتارەدا، لێكۆڵینەوەی وشەی دووگیان وەكوو 
میناک دەتوانێت پێناسەیێكی لەبار سەبارەت بە كورد و بەشیكی زۆر بچووكی زمانی كوردیمان 

دوو باری مرۆڤناسانە و زمانناسانەوە دەتوانێت پێشكەش بكات، واتە سەرنجدانی ئەم وشەیە لە 
ھێندێک لە خاڵە گرینگەكانی فەرھەنگ و زمانی كوردیمان بۆ ڕوونتر بكاتەوە؛ زمانێک كە 
سەرەڕای ھەڵبەزدابەز و ھەورازونشێوێكی زۆر، پەیوەندیی لەگەڵ فەرھەنگەكەیدا نەپچڕاوە و 

ی كوردی لە ھەنگامەی ڕۆژگارانی بە ڕاستی جێگای سەرسووڕمانە كە زمان»وتەنی زەبیحی 
ڕابردوودا كەڵانە دەرباز بووە و ئیمڕۆ لە مەیدانی پێشكەوتندا بەرەو تەكامول پەل دەكوتێ؛ مێژوو 
نیشانمان دەدا گەلێ زمانی وا لە ناو چوون و ئاسەواریان بڕاوەتەوە كە دەیەكی ئەوەی بە سەر زمانی 

گومان، پەیوەندیی زۆر بەھێز و (. بێ62: 6412یحی، )زەب «كوردی ھاتووە، بە سەر ئەواندا نەھاتووە
وچەڵەمەی ڕۆژگاردا قایمی فەرھەنگ و زمانی كوردییە كە زمانی كوردیی لە بەرابەر تەنگ

ھێشتووەتەوە و سەری سووڕھێناوین و لە دواڕۆژیشدا بە دڵنیاییەوە دەتوانێت لە پێشڤەچوون و 
ی زانست، تەكنۆلۆجیا، فەلسەفە، ھونەر و ھتد پێشكەوتنی زمانی كوردی لە بوارە جۆربەجۆرەكان

 كاریگەرییەكی سەرەكی ببێت.  

 لایەنی مرۆڤناسانەی وشەی دووگیان -5-3
وشەی دووگیان بە واتای دوو مرۆڤە، واتە لە جەستەی مرۆڤی دووگیاندا دوو گیان یان دوو 

ێو منداڵدانی ئەو دایكەیە. ڕۆح ھەیە كە یەكێكیان خودی دایكەكە و ئەوی دیكەشیان ئاولەمەی ن
وخاڵیەوە داناھێنرێت، بەڵكوو داھێنانەكەی پێویستی بە ئەزموون و وشەیێک لەم جۆرە لە خشت

كۆمەڵایەتی ھەرە دەوڵەمەندە كە ڕەچاوكردنی جێگەوپێگە و ڕێزی مرۆڤ -پاشخانێكی فەرھەنگی
ن بارێكی واتایی زۆر گرانە و لە لای داھێنەران و بەكارھێنەرانییەوە نیشان دەدات. ئەم وشەیە خاوە

، لە بەكارھێنانیدا مرۆڤ ناتوانێت بیر لە مافەكانی ژنی دووگیان نەكاتەوە و بۆ چركەیێكیش بووه
خۆی لە بەرابەری وەھا كەسێكدا بە ھەستیار نەزانێت. كەوایە، دەبێ گشت مافە مرۆڤی و 

 كۆمەڵایەتییەكانی ژنی دووگیان دووھێندەی یەک مرۆڤ بپارێزرێت.
ئەم وشەیە لە ئاستێكی زۆر بەرزدا ئاكار و ڕەوشتی كۆمەڵایەتیی كوردمان بۆ دەردەخات، چونكوو 

ڕەوشتی زمانیی ئێمە بەشێک لە ڕەوشتی كۆمەڵایەتیمانە و لە ڕاستیدا بە چڕی گرێی پێوە »
(. واتە، ھەرچی لایەنی مرۆڤی و ڕێزی مرۆڤی لە وشەدا زۆرتر 213: 61۱4)باطنی،  «خواردووە

وشەی دووگیان وەكوو ئاوێنەیێكی  كۆمەڵگاكە مرۆڤانەترە.و ڕەوشتی لە بەر چاو بگیرێت، ئەوا ڕێ 
كۆمەڵگای كوردی دەرخەری ئەم ڕاستییەیە كە پێگە و ڕێزی مرۆڤی لە لایەن تاكەكانی ئەو 

ڕەگەكانی وەھا كۆمەڵگایێک لەم دوواییانەشدا سەرنجی راو بووە. كۆمەڵگاوە تا ڕادەیێكی زۆر پارێز
گەڕیدەی بەناوبانگەوە  ،7گەڕیدە ڕۆژئاواییەكانی بۆ لای خۆی ڕاكێشاوە. حەمەڕەش لە زمانی ڕیچ

ومەرجی ژنان لە كوردستاندا زۆر باشترە لە سەبارەت بە ئافرەتی كورد و دراوسێكانییەوە دەڵێت: ھەل
 (.31: 2122ە كوردەكان بە یەكسانی مامەڵە لەگەڵ ژنانیاندا دەكەن )حەمەڕەش، دراوسێكانیان؛ مێرد

وەک بەراوردێكی سەرسەری و ساكار لە نێوان وشەی دووگیان لە زمانی كوردی و باردار لە 
زمانی فارسی یان حامێلە )حاملة( لە زمانی عەرەبیدا، بە ڕوونی دیارە مرۆڤی كورد وەكوو ئامێرێكی 

نی دووگیانی نەكردووە، بەڵكوو لە ئەوپەڕی ڕێز و مرۆڤایەتییەوە بۆ ئەو دۆخەی ھەڵگر سەیری ژ
ڕوانیوە. لە وشەی باردار یان ھاوواتاكانی لە زمانە ناوبراوەكاندا نە پێگەی مرۆڤیی خودی دایک 
لە بەر چاو گیراوە و نە پێگەی ئاولەمەكەی؛ دایک وەک ئامرازێكی خاوەن دێرایشێكی تایبەتە كە 

گیانی نامرۆڤی و لە ھەمان كاتدا وەک بارێک لە بەر و ئاولەمەكەش وەک شتێكی بێ پڕ بووە
چاو گیراوە كە لە سەر ئامێر یان ھەڵگرێكدا دانراوە. وەھا وشەیێكی بەھێز، تەنانەت لە زمانێک 

 وەک زمانی ئینگلیزیشدا نابینرێت كە یەكەمین و زیندووترین زمانی ئێستای جیھانە.   

                                                            
7. Claudius James Rich (1787- 1821) 

ێكی دیكە لە زمانی كوردی و زمانە ناوبراوەكانی سەرەوەدا ھەن؛ بۆ وێنە، ئاوس ھەروەھا وشەگەل

لە زمانی فارسیدا. خاڵی گرینگ لێرەدا ئەوەیە  (Abésten)یان ئاڤز لە زمانی كوردی و آبستن 
وشەی دووگیان دەرخەری ئەزموونێكی فراوانتر و ڕوانینێكی پێشكەوتووانەتر و مرۆڤانەتری كورد بۆ 

ەو كاتە تایبەتەدایە. واتە وشەی دووگیان دەرخەری بابەتێكی دەرھەستە و نیشاندەری دۆخی ژن ل
گەشەی زمانی كوردی و بیر و ھزری كوردە. لە بەرابەردا، وشەی ئاوس یان آبستن دەرخەری 
ئەزموونێكی سەرەتاییتری كورد و فارسە بەرابەر بە ژنی دووگیان، واتە ئەم دوو وشەیە كە لە ڕاستیدا 

 كێكن، تایبەت بە بابەتی بەرھەستن. وشەی ئاوس )آبستن( پیشاندەری ڕوانینی فیزیۆلۆژیانەیهھەر یە
و وشەی دووگیانیش پیشاندەری ڕوانینی مرۆڤانەیە. واتە ڕوانینی فیزیۆلۆژیانە تایبەت بە بابەتی 

   بە بابەتی دەرھەستە.بەرھەستە و ڕوانینی مرۆڤانەش تایبەت 
و بە تایبەت ئاینی ئیسلامدا  پەرەستییەكانەیە. لە ئایینە تاكلایەنێكی دووگیانی، ئاولەم

ئێمەین مرۆن لە »ئاولەمەش بۆ خۆی مافی تایبەت بە خۆی ھەیە. لە قورئانی پیرۆزدا ھاتووە: 
قوڕێكی خۆشكراو دروست كرد. ئەوسا كردمانە تنۆكێک لە بنكەیێكی پتەودا. پاشان ھەر لەو 

و لەو خوێنەوە پلەگۆشتێكمان ساز كرد و ئەوسا لە پلەگۆشتەكە تنۆكەوە خوێنی پندرمان پێک ھێنا 
 «ترھەستین چێ كرد؛ ھەستینەكەشمان خستە ناو پۆشەنێ لە گۆشت. لەپاشانا كرمانە چێكراوێكی

و  خزان بۆ نێو لەشی ئاولەمە ھەمیشە لە لای زانایانی ئایینی(. باسی گیان60 -61: )المؤمنون
ەرنج بووە. لە گشت ئایینەكاندا، ڕاڤەكاران و زانا ئایینییەكان بە ومڕ و سدادوەریدا جێگای مشت

یێكی جیاوازیان سەبارەت بەم بابەتە پێشكەش كردووە. لە وەرگرتن لە دەقە ئاسمانییەكان ڕاڤهكەڵك
بایەخێكی زۆر بە كاتی خزانی گیان بۆ نێو لەشی  8زانستە مرۆییەكان و بەتایبەت ئاولەمەناسیدا

لە ئورووپادا كاتی خزانی گیان بۆ نێو »بەردەوامیش توێژینەوەی لە سەر دەكرێت.  ئاولەمە دراوە و
لەشی ئاولەمە و ئەوەی كە لە چ وەختێكەوە مرۆڤ دێتە ھەژمار، یەكێک لە باسە سەرنجڕاكێشەكان 
بووە و لە كۆنەوە تاكوو ئەمڕۆ، بۆچوونگەلێكی جۆربەجۆر لە نێو زانایان و ھزرمەندە ئایینییەكاندا 

 (.612: 6133 )ساریخانی و ھمكاران، «ەبوو
گومان بایەخی مرۆڤ بە جەستە و پۆشەن و سامان و دارایی نییە، بەڵكوو بایەخی لە بێ
بوون و بە بۆنەی ڕۆح و گیانێكە لە نێو مرۆڤەكاندا یەكسانە. گیانی مرۆڤە كە لە ھەموو مرۆڤ

و بەتایبەت  ایینە ئاسمانییەكانلە ئامۆژەی ئ»بیر و بۆچوونێكدا بایەخ بە خاوەنەكەی دەدات. 
(. گرینگی 43: 6133 )تاجفر و ھمكاران، «ئیسلامدا، مرۆڤ لە دوای خوداوەند گرینگترین تەوەرە

مرۆڤیش بە بۆنەی ڕۆح و گیانێكی تایبەتە كە كاتی خزانەكەی بۆ نێو لەشی لە ئایین و بیر و 
                                                            

8. Embryology  

وەتەوە. ئەم بابەتە لە فەرھەنگ و بۆچوونە جۆربەجۆرەكاندا جێگای باسە و بە ڕوونی یەكلا نەبو
زمانی كوردیدا یەكلا بووەتەوە، واتە ژیانی مرۆڤ تێكڕا بایەخی بۆ دادەنرێت و ئاولەمە لە كاتی 
گیرسانییەوە لە منداڵدانی دایكیدا و لە یەكەم چركەساتەكانی ھەبوونییەوە لەوێدا وەكوو مرۆڤێكی 

 مافە تایبەتەكانی خۆیە كە دەبێ بپارێزرێن.  خاوەن ڕۆح و گیان چاوی لێ دەكرێت و ئینجا خاوەن
كردنی تەمەنی وشەكان بە ئاسانی سەر ناگرێت و پێویستی بە لێكۆڵینەوەیێكی زانستیی دیاری

تۆكمە ھەیە. وشەكان لە دڵی خۆیاندا خاوەن نیشانە و ھێماگەلێكن كە خەمڵاندنی تەمەنیان تا 
كی زۆرەوە مێژووی داھێنانی وشەی دووگیان بۆ ڕادەیێک ئاسانتر دەكات. ڕەنگە و بگرە بە ئەگەرێ

سالاری بگەڕێتەوە؛ واتە سەردەمێک كە دایک لە بنەماڵەدا ڕۆڵی سەرەكی ھەبووە سەردەمی دایك
سالاری لە چەند ھەزارەیێكی پێش زاییندا بووە. ئەگەرچی دایك و خاوەن پێگە و ڕێزێكی تایبەت

ونەریت و زمان و زۆر شتی ئوستوورە، باوەڕ و داب سالارییەوە، بەڵام لەكەوتە بەر شاڵاوی باوك
شەشەم تاكوو ھەزارەی یەكەمی لە ھەزارەی  یسالاردایك»دیكەی كۆمەڵگاكاندا ڕەنگی داوەتەوە. 

سالاری پێش زایینەوە لە كۆمەڵگا جۆربەجۆرەكاندا بەرەبەرە و بە شێنەییەوە جێگای خۆی بۆ باوك
ەرەڕای ئەم جێگۆڕكێیەش، ئاسەوار و شوێنەپێی (. بەڵام س616: 6136 )قرشی، «چۆڵ كرد

سالاری لە بۆارە جۆربەجۆرەكانی كۆمەڵگادا ماوەتەوە كە گرینگترینیان سالاری و ژنفەرھەنگی دایك
 زمانە.

زمانی شاعێر و نووسەران وەكوو میناكێكی لەبار، ناوەناوە كانگای ئەو جۆرە فەرھەنگە بووە؛ 
سالاریان گرتووە و خستوویانەتە نێو نە و ناخودئاگایانە لایەنی دایكواتە لە ڕێگای زمانەوە خودئاگایا

دایكی نیشتمان ھەر لە مێژە بە شێوازگەلێكی جۆربەجۆر بووە و بە تێپەڕبوونی »بەرھەمەكانیانەوە. 
كات و بەسەرچوونی سەردەمی ئوستوورە و ھاتنی سەردەمی ئایینەكان بەرەبەرە كاڵ بووەوە و لە ژێر 

پیاوسالاریدا پەنای گرت. ئەم كۆنەمیناكە ھەرگیز شوێنەپێی خۆی لە بیر و ھزری مرۆڤدا سێبەری 
نژاد )سلمانی «ون نەكردووە و بەردەوام لە ناخودئاگای مرۆڤایەتیدا درێژەی بە سەروەریی خۆی داوە

ێت و (. ھەروەھا، ڕەنگە وشەی دووگیان لە لایەن ژنانەوە داھێنراب61: 6133 مھرآبادی و ھاوكاران،
گرینگترین داھێنەرانی زمانی »سالاری لە زماندا مابێتەوە، چونكه وەک میراتێكی سەردەمی دایك

ھەزار ساڵی پێش( ھەمان دایک و ژنگەل بووگن كە یەكەم پیت فێری  01تا  40كاڵی سەرەتایی )
ە منداڵەكان دەكەن. ئەمڕۆكە ھەرچی سەبارەت بە زمانی كاڵی سەرەتایی بڵێین، نەک ھەمووی ك

(. كەوایە، كاتێک دایک سالاری بنەماڵە و 214: 6136 )قرشی، «زۆربەی قەرزداری ژنان بووە
كۆمەڵگا و ھەروەھا ژنانیش لە داھێنانی زمانی كاڵی سەرەتاییدا ڕۆڵێكی سەرەكیان ھەبووبێت، ئەوا 

یە لاریسابە ئەگەرێكی زۆرەوە دەتوانین بڵێین واتا و وێنای وشەی دووگیان میراتی سەردەمی دایك

 دوو تا سێ ھەزار ساڵەی ھەیە.  كەمو لە لایەن ژنانەوە داھێنراوە و تەمەنێكی لانی
ان( بەم شێوەیە نەبووبێت  +گەیە  +، یان دوو ن + گیا +ڕەنگە خودی وشەی دووگیانیش )دوو 

و كەڵک لە وشەیێكی دیكە وەرگیرابێت، بەڵام ئەو وشە نادیارە زۆركۆنەش ھەمدیسان ھەڵگری ئەم 
انین و بیركردنەوە مرۆڤانە بووە كە وشەی دووگیان خاوەنییەتی. لە پاڵ ئەمەشدا دەتوانین بڵێین ڕو

خوایی و ژنخوایی لە كوردستانی لایەنێكی پیرۆزیش لە وشەی دووگیاندا ھەیە كە سەردەمی دایك
انە بێگلە كوردستانی دێریندا ھەتا وەک ئەمڕۆ، دەسەڵات و فەرھەنگی »دێریندا وە بیر دێنێتەوە. 

و پیاوسالاری خۆی نەسەپاندبوو، لە ھەموو ماڵاندا خوان و نان و خۆراک و وردەدانی ماڵان، زۆرتر 
لە دەستی دایک و "نەنێ" و دایەگەورەكاندا بووە، چونكە خاوەنی جێگە و پێگەیێكی بەرز و ڕێزدار 

و  9سابانین بوون. وێدەچێ بنەمای ئەو پێگە ئابووری و كۆمەڵایەتییەی دایک بگەڕێتەوە بۆ
 (.23: 6412)لوقمانی،  «ئیزەدخاتوونی سوومەری

ونەریتی كورد لە سۆران حەمەڕەش لە زمانی مەلا مەحموودی بایەزیدییەوە سەبارەت بە داب
زۆر كورد ناوی یەكەمی دایكیان لەبری ناوی باوكیان یان نازناوی »دەیەی یەكەمی زاینییدا دەڵێت: 

ساڵانی زوو لە »لە بایەزیدییەوە گێڕاویەتەوە(.  33: 2122)حەمەڕەش،  «خێزانیان بە كار دەھێنن
گوندەكاندا ھەندێ بنەماڵە كە تاقەكوڕێكیان ھەبوو، كوڕەكە بە ناوی دایكیەوە زۆرتر دەناسرا تا وەک 

ویەكەمی زاینییشدا، (. شایانی ئاماژەیە كە ھەر ئێستا لە سەدەی بیست41: 6412 )لوقمانی، «کباو
یشدا(، ۆر گوند و ناوچەی دیكەی كوردەوار)و ھەروەھا بگرە ز 10ووسەری ئەم وتارەشدالە زێدی ن

تەمەن و لاویش بە نێوی دایكیەوە بەستراوە و نێوی زۆر كەس لە پیاوانی بەتەمەن و كوڕانی كەم
، عەبدوڵا گەوھەر و ھتد. تەنانەت نێوی ھێندێک لە 11بەوەوە دەناسرێت؛ وەک حسەین جەلال

نی ئاماژەپێكراو بە نێوی ژنەكانیانەوە ناسراوە وەک حەسەن زەریفە، عەبدوڵا گوڵباخ پیاوەكانی شوێ
 و ھتد.
و پێگەی كۆمەڵایەتیی دایک لە لایێک و پیرۆزی و پێگەی ڕۆح و گیانی  و جێگە یۆزپیر

مرۆڤ لە لایێكی دیكەوە وای كردووە كورد بەرابەر بە ژن و ئاولەمەی نێو منداڵدانییەوە وشەی 

                                                            
9. Ninsaba  

وكاڵە. خوێندن و نووسینی داھێناوە و خەڵكیشی ی سوومەریی؛ خودای داھێنان و كشتیان ئیزەدخاتوونەكان لە ژنخواكانک یەكێ
 .ئینسیكۆلپیدیای باستانەوە گێڕاویەتەوە(دا لە 27فێر كردووە. )لوقمانی لە لاپەڕەی 

 .تووارمەڵا لە ناوچەی كەڵاتەرزانی سەر بە شاری سنە گوندی.  61

 جەلال لێرەدا بۆ ژن بە كار براوە و لە ڕاستیشدا نەنكی نووسەری وتارەكەیە..  11

ـی بۆ داڕێژێت. لە ڕووی پێكھاتە و واتای ئەم وشەوە وا دیارە «دووگیان»پیرۆز، پڕواتا و بەنرخی 
لە دوای وشەی ئاوس یان ئاڤزەوە داھێنرابێت، واتە كاتێک كورد ئەزموونێكی بەربڵاوی سەبارەت بە 

ن ھێدی بیری لە چەمک و بابەتە دەرھەستەكابابەتە بەرھەستەكان بە چنگ خستووە و ھێدی
كردووەتەوە و بەش بە شانی خۆی وشەی بۆ ھێندێک یان زۆربەیان داھێناوە. ئەمە دەرئەنجامی 
گەشە و پێشكەوتن و پەرەسەندنی بیر و ھزری كورد لە كۆمەڵگا و ھەووەھا كراوەیی و پێكەوەژیانێكی 

 ئاشتیخوازانەیە كە تا ڕادەیێک لە وشەی دووگیاندا بە جوانی دەردەكەوێت.  
  

 نی زمانناسانەی وشەی دووگیانلایە -5-2
پێک ھاتووە )ڕەنگە خودی وشەی  «گیان»و  «دوو»دووگیان وشەیێكی لێكدراوە كە لە دوو پاژی 

یەوە كە لە كوردی- دوو لە زمانی ئاوێستایشداپێک ھاتبێت(.  «ـن»و  «گیا»گیانیش لە دوو بەشی 
 -ئاوێستایی بە سەرچاوەی كوردی دادەنێنزۆر نزیكە و ھێندێک و بگرە زۆر كەسیش دەڵێن یەكێكن و 

( 216: 61۱3؛ خوشحالی، ۱31: 2 /6113 )بھرامی، «12دو=  dva دوهَ:/ دوَ »ھەیە. ژمارەی دوو 
گَیَ / »بە ھەمان شێوەی ئەمڕۆكە تۆمار كراوە. وشەی گیانیش لە زمانی ئاوێستاییدا بە شێوەی 

( ھاتووە. كەوایە، 262: 61۱3 خوشحالی،؛ 411: 6 /6113)بھرامی،  «13جان، زندگی=  gayaگَیَه:
ڕیشەی ھەر دوو وشەكە لە زمانی ئاوێستاییدا ھەیە و دەكرێ بڵێین لە كوردیشدا ھەبووە. بە گریمانەی 

كرابێت، ئەوا دەتوانین بڵێین ڕەنگە  بێژهئەوەی كە ئەم دوو وشە لە زمانی كوردیشدا ھەر بەم شێوە 
 كوردیدا بەم شێوەیە بووبێت: ڕەوتی داڕشتنی وشەی دووگیان لە زمانی 

 گەیە     دووگەیە یان دوەگەیە     دووگەیان یان دوەگەیان      دووگیان یان دوگیان + دوو یان دوە
بە وتەیێكی دیكە، دەتوانین بڵێین وشەی دووگیان لە سێ بەشی دوو، گەیە یان گەی، و ان 

و بەشی سێھەمیش پاشگری داڕێژەری پێک ھاتووە كە بەشی یەكەم و دووھەم دوو وشەی سەربەخۆن 
ناو و ئاوەڵناوە. لە ھەر حاڵدا، ئەم دوو لێكدانە زۆر لە یەک نزیكن و واتای وشەكەش بە پێی ھەر 

 دوویان ھەر یەک شتە، واتە ھیچ جیاوازییەكی واتایی نایێتە ئاراوە. 

لێكدان یەكێک لە بەرفراوانترین ڕێكارەكانی پێكھێنانی وشە لە زمانی كوردیدایە و بۆ داڕشتنی 
وشە لە قەبارەگەلێكی جۆربەجۆردا كەڵكی لێ وەردەگیرێت. وشەی لێكدراو لە زمانی كوردیدا بە 

ێكی وشەی ھەر»چەند شێوە دادەڕێژرێت كە یەكێكیان لە كۆكردنەوەی ناو یان ئاوەڵناو و ژمارە پێکدێت. 
كەم لە دوو ئەندام پێک دێت. ھەر كام لەم دوو ئەندامی لێكدانە دەكرێت ناو، ئاوەڵناو، لێكدراو لانی

                                                            
 ژمارەی دوو.  13

(. ژمارەكان لە پاڵ ئەركی تایبەت بە 6۱3: 6131 )كرمی، «ئاوەڵكردار، ژمارە یان ڕەگ بێت

وشەگەلی دیكەی لە پێكھێنانی »ژماردندا كە یەكەم ئەرک و سەرەكیترین ئەركیان دێتە ھەژمار، 
(. وا دیارە ئەم جۆرە لێكدانە ژماریینە 623: 6136)رحیمی،  «ئەركێكی گرینگیان ھەیە 14نەژمارییندا

ی بەجێ كردبێت و بۆ دەربڕینھەر لە سەرەتای پێكھاتنی زمانی كوردیی نوێوە ئەركێكی گرینگی جێ
 ت.  زۆربەی واتا و مەبەست و بابەتە بەرھەست و دەرھەستەكان بە كار برابێ

گومان ژمارەكان بە گوێرەی گەشەكردنی مێشكی مرۆڤ، سەرەتا لە داڕشتنی وشەدا بۆ بێ
بە كار براون. بۆ وێنە، ژمارەكان سەرەتا لە  بابەتە بەرھەستەكان و ئینجا بابەتە دەرھەستەكان

ـە، واتە شتێک كە لە دە لاق پێک ھاتووە(،  +لاق و +)دە  «دەلاقە»وشەگەلێكی بەرھەست وەک 
لق  +مەقەست(، دوولقان )دوو  =تر یان شتێک دەخۆنوارد، واتە دوو شت كە یەك +وووارد )دوو د

ان، واتە دارێک كە بووەتە دوو لقەوە یان ئامرازێک پێكھاتوو لە دارێكی دوو لق(، چوارچێوە  +
مل و نیشانەی  +ـە، واتە شتێک كە لە چوار چێو پێک ھاتووە(، دووملان )دوو  +چێو  +)چوار 

 كۆ، واتە دوو كێوی ھاوتا كە لە پاڵ یەكتردان و لە ڕووی قەبارەوە وەكوو دوو ملن( و ھتد.
و دەوروبەردا نمینەكێكیان )مسداق( ھەیە كە مرۆڤ دەتوانێت بە  ئەم وشانە ھەموویان لە سروشت

تێک كا ،چاو بیبینێت و بێ ھیچ كێشەیێک ھەستیان بكات؛ واتە بەرھەستن. لە ھەنگاوی دووھەمدا
وەرگرتن لە پێكھاتە و مێشكی مرۆڤی كورد گەشەی كرد و دەوروبەری خۆی باشتر ناسی، بە كەڵك

واتای وشەی بابەتە بەرھەستە یەكەمەكان، بۆ دەربڕینی واتا پەرەسەندووە دووھەم و سێھەمەكان و ھتد 
ەتە دەربڕینی باب وشەی دیكەی داڕشت، واتە دوابەدوای پەرەپێدانی واتا، دەستی بۆ داڕشتنی وشە بۆ

دەرھەستەكانیش )بۆ وێنە، لە دركە، خواستن، خوازە و ھتددا( برد. بۆ وێنە، ژمارەكان لە قۆناغی 
تەنگە )سێ دەم، واتە كەسێک زۆر دەڵێت(، سێ +دووھەمدا لە وشەگەلی وەک شەشدەم )شەش 

دوو، واتە  +ودوو )سێ ـە، واتە كەسێک كە خاوەن ورگی زلەیە و زۆر دەخوات(، سێ +تەنگ  +
ونەھاتە و ئاكامی دیار نییە(، ـەكی، واتە ھات +بەخت  +دوودڵی و دڕدۆنگی(، دووبەختەكی )دوو 

ی، واتە پێكەوە یان پێكڕا( دەركەوتن و بەردەوام بۆ وشە نوێكانیش  +قۆڵ  +دووقۆڵی )دوو 
نێكی گومان وشەی دووگیان لە دەستەی دووھەمدایە كە نیشاندەری ئەزموودەردەكەون. بێ

زمانین و بۆ بابەتە دەرھەستەكان بە كار دەبرێن. ھەروەھا ئەم وشەیە نیشان -دوورودرێژی كۆمەڵایەتی
دەدات زمانی كوردی لە درێژەی تەمەنی خۆیدا وەستاو نەبووە، بەڵكوو بەردەوام لە جووڵە و جمشتدا 

              بەشانی كۆمەڵگا گەشەی كردووە و ھەرگیز لە جووڵە نەكەوتووە.  بووە و شان

                                                            
 . نەژماریی واتە بۆ ژماردن بە كار نەبرێت. 14

لی دێرین و ئوستوورەیی كوردستاندا ڕەنگیان داوەتەوە. بۆ باوەڕگه ، لهزماره داڕشتنی وشە به
وێنە، لە بەرابەر ئەشكەوتی كەرەفتوو لە شاری دیواندەرەدا تاشەبەردێكی گەورە ھەیە كە لە ڕوواڵەتدا 

كەنیشک و خەیات" كی "سێوەكوو لەشی چوار مرۆڤە. خەڵكی ناوچەكە ئەو تاشەبەردە بە چیرۆ
كچ و خەیات دەناسن. لە باوەڕی ئەواندا ئەم سێ كچە و خەیاتەكە ئاكاری باشیان نەبووە و واتە سێ

بكەین كە  «حەوتەوانان»بەم بۆنەوە بوونەتە كوچک )بەرد(. ھەروەھا دەتوانین ئاماژە بە ئەستێرەی 
زۆریان ھەیە و لە وێژەی كوردیشدا  حەوت ئەستێرەی نیوكەوانەیین و لە كوردستاندا ناوبانگێكی

ڕەنگیان داوەتەوە. لە پاڵ ئەمەشدا، ھێندێک لە ژمارەكان وەک حەوت، چل، و سەدوبیست و ھتد 
لە زۆربەی ئایین و باوەڕ و فەرھەنگەكان و بە تایبەت باوەڕ و فەرھەنگی كورددا خاوەن لایەنی 

ار براون كە وشەی دووگیانیش دەتوانێت پیرۆزی و بەھای تایبەتن و لە ھێندێک وشەی پیرۆزدا بە ك
 یەكێک لەوانە ببێت. 

بە پێی ئەو فەرھەنگ و وشەدانە كوردیانەی ورووژێندراون، وا دیارە ڕۆڵی ژمارەكان لە دارشتنی 
وشە لە زاراوەكانی ناوەند و باشووری زمانی كوردیدا زۆرتر بێت كە ھۆكاری ئەم جیاوازییە خۆی 

. لە رەكیی وتارێک لە بەر چاو بگیرێت كە پتر لە تاقەتی ئەم وتارەیهدەتوانێت وەكوو بابەتێكی سە
لایێكی دیكەوە، وەھا ڕێكارێک لە زمانێکی وەک فارسیدا زۆر لاوازە و لە چاو زمانی كوردیدا 
زۆر نییە كە ئەمەش دەبێ لە جێگای خۆیدا لێی بكۆڵرێتەوە. ڕەنگە و بگرە بە ئەگەرێكی زۆرەوە 

بابەتە لە فەرھەنگدا باشتر بدۆزرێتەوە كە زمان و زۆر شتی دیكەی كۆمەڵگای بتوانرێت ھۆكاری ئەم 
 لە بازنەی بەربڵاوی خۆیدا لە بەر گرتووە.

 
 ئەنجام -6

-وشەی دووگیان ھەڵگر و نیشاندەری كەرتێكی زۆر بچووكی ئەزموون و پاشخانی فەرھەنگی
وشەگەلێک دەتوانین مرۆڤی كورد كۆمەڵایەتیی ھەرە دەوڵەمەندی كوردە. بە لێكۆڵینەوەی وەھا 

باشتر بناسین و سەبارەت بە مرۆڤناسیی كوردی بڕیارێكی لەبارتر بدەین و خوێندنەوەیێكی نوێ لە 
ئاكارە كۆمەڵایەتییەكانی پێشكەش بكەین. ئەم وشەیە لە ئاستێكی زۆر بەرزدا ئاكار و ڕەوشتی 

ەڵگای كوردی، دەرخەری ئەم كۆمەڵایەتیی كوردمان بۆ دەردەخات و وەكوو ئاوێنەیێكی كۆم
 ڕاستییەیە كە پێگە و ڕێزی مرۆڤ لەو كۆمەڵگایەدا پارێزراوە.

جۆرەڕوانینی مرۆڤانەی وشەی دووگیان بەرابەر بە دایک و ئاولەمە، لە چەشنی ڕوانینی 
ە و ل تییهپێشكەوتووتری مرۆڤ و ھزری مرۆڤە كە پیشاندەری ئەزموونێكی دوور و درێژی مرۆڤایه

ینی فیزیۆلۆژیانەی سەرەتاییدا دەركەوتووە. ڕوانینی فیزیۆلۆژیانە تایبەت بە بابەتی شوێن ڕوان

بەرھەست و ڕوانینی مرۆڤانەش تایبەت بە بابەتی دەرھەستە؛ واتە كاتێک كورد وشەی دووگیانی 
داڕشتووە كە بۆ پەرەدان بە واتا و ھەروەھا دیاردەی وشەداڕێژی، قۆناغێكی سەرەكی تێپەڕاندووە. لە 

اڵ ئەوەشدا، ئەم وشەیە پیشان دەدات زمانی كوردی لە درێژەی تەمەنی خۆیدا وەستاو نەبووە و پ
بەشانی كۆمەڵگا گەشەی كردووە و ھەرگیز لە جووڵەی بەردەوام لە جووڵە و جمشتدا بووە و شان

سروشتیی خۆی نەكەوتووە. بە ڕوونی دیارە مرۆڤی كورد، وەكوو ئامێرێكی ھەڵگر سەیری ژنی 
انی نەكردووە، بەڵكوو لە ئەوپەڕی ڕێز و مرۆڤایەتییەوە بۆ ئەو دۆخەی ڕوانیوە. ھەروەھا، دووگی

ڕێزێكی مرۆڤانەی بەرابەر بە ئاولەمەشی دەربڕیوە، واتە لە یەكەم چركەساتەكانی ھەبوونییەوە لە 
 منداڵدانی دایكیدا وەكوو مرۆڤێكی خاوەن ڕۆح و گیان چاوی لێ كردووە.               

 کواتە سەردەمێ ی بگەڕێتەوە؛سالارە مێژووی داھێنانی وشەی دووگیان بۆ سەردەمی دایكڕەنگ
بووە. ھەروەھا، ڕەنگە ئەم وشەیە لە  خاوەن پێگە و ڕێزێكی تایبەت ک لە بنەماڵەدا ھەروەھاكە دای

یە، مابێتەوە. كەوا زماندالە  یسالارلایەن ژنانەوە داھێنرابێت و وەكوو میراتێكی سەردەمی دایك
 داو ھەروەھا ژنانیش لە داھێنانی زمانی كاڵی سەرەتایین ک سالاری بنەماڵە و كۆمەڵگادایک كاتێ

تەمەنی خودی وشەی  ان ھەبووبێت، ئەوا بە ئەگەرێكی زۆرەوە دەتوانین بڵێینیڕۆڵێكی سەرەك
وویێكی مێژكەم دووگیان، یان بیر و ڕوانینی پشتەوەی ئەم وشە و ھەروەھا واتا و وێناكەی، لانی 

 اددەتوانین بڵێین لایەنێكی پیرۆز لە وشەی دووگیان داسێ ھەزار ساڵەی ھەیە. لە پاڵ ئەمەش دوو تا
  وە بیر دێنێتەوە. داخوایی و ژنخوایی لە كوردستانی دێرینھەیە كە سەردەمی دایك

 ڕۆڵی ژمارە لە داڕشتنی وشەی دووگیاندا بەرچاوە. ھێندێک لە ژمارەكان لە زۆربەی ئایین و
باوەڕ و فەرھەنگەكان و بە تایبەت باوەڕ و فەرھەنگی كورددا خاوەن لایەنێكی پیرۆزی و بەھای 
تایبەتن و لە ھێندێک وشەی پیرۆزدا بە كار براون كە وشەی دووگیانیش دەتوانێت یەكێک لەو وشە 

دیكە، لە پیرۆزانە بێت. وا دیارە بازنەی بەكارھێنانی وشەی دووگیان و ھەروەھا وشە ژماریینەكانی 
زاراوەی كوردیی ناوەڕاست و خواریندا بەرفراوانتر لە زاراوەی باكووری ببێت. لێكۆڵینەوەی ئەم وشەیە 

بدات تا  15و ھاوشێوەكانی دەتوانێت یارمەتییەكی لەباری زانایانی زمانناسیی مرۆڤناسانەدا
 ەش بكەن.  ئەنجامێكی ڕاستەقینەتر سەبارەت بە زمان و مرۆڤ و پەیوەندیی نێوانیان پێشك

وەكوو دوایین وتە، بەستێنی داھێنانی وشەی دووگیان، ھەم لە باری زمانی و ھەم لە باری 
سالاری و پێكەوەبوون و ھەڵكردن فەرھەنگی كۆمەڵایەتییەوە لەبار بووە؛ واتە ئەگەر فەرھەنگی دایك

 رایشی زمانی كوردیو ڕێكارە زمانییەكانی داڕشتنی وشە و دێ لە ئاستێكی زۆر پێشكەوتوودا نەبوایه
، ئەوا وشەیێک وەک دووگیان لە بیر و ھزری كورددا نەدەئافرێندرا ڕێگایان بە مرۆڤی كورد نەدابایه

و جێگاكەشی لە خەزێنەی وشەدانی زمانی كوردیدا خاڵی دەما. ئەگەر تەمەنی دووگیان یان واتا 
تێک كەم نابێتەوە، بەڵكوو و وێناكەی پشتەوەی زۆر كۆنیش نەبێت، ئەوا لە بەھا و بایەخەكەی ش

و دەرخەری ئەو چێژ و بیر و جیھانبینییە زۆر مرۆڤانەیە  شكۆمەندییەكەی بۆ ھەر بیسەرێک دیاره
 كوردەوە ھاتووە و لە مێژەوە لە زمانی كوردیدا پارێزراوە.       كە لە دڵی فەرھەنگی

